 ԱՄՓՈՓԱԹԵՐԹ

ՌԵԿՈՒԼՏԻՎԱՑԻՈՆ ՖՈՆԴԻ ԱՐԴՅՈՒՆԱՎԵՏ ԿԱՌԱՎԱՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	N
	Հեղինակը, ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ տնտեսական զարգացման և ներդրումների նախարարություն
07.08.2017թ.
N 05/16.2/7860-17


	Առաջարկվում է նախագծում նախատեսել դրույթ, ըստ որի՝ շրջակա միջավայրի պահպանության դրամագլխի արդյունավետ կառավարման նպատակով, բացի դրամական ավանդներից, հնարավոր կլինի դրամագլխի հավաքագրված գումարները շրջանառել որպես ներդրումային կապիտալ՝ շահույթ ստանալու և հետագայում այն բնապահպանական միջոցառումներին նպատակաուղղելու համար։

	Չի ընդունվել:
	Համաձայն ՀՀ ֆինանսների նախարարության կարծիքի՝ գանձապետական միասնական հաշվի ժամանակավորապես ազատ միջոցների տեղաբաշխման միակ տարբերակը ավանդների տեսքով ներդրումն է ՀՀ կենտրոնական բանկ:

	2. 
	ՀՀ ֆինանսների նախարարություն
25.07.2017թ. 
N 01/9-3/13489-17


	1) Նախագծի 49-րդ կետով առաջարկվում է ռեկուլտիվացիոն ֆոնդի արդյունավետ կառավարման նպատակով շրջակա միջավայրի պահպանության դրամագլխի հաշվեհամարում հավաքագրված գումարները արդյունավետ օգտագործելու նպատակով ներդնել մեխանիզմ` ուղղված այդ գումարների բանկային հաշվին դրամական ավանդների ձևով ներդրումներից շահույթ ստանալուն: Վերջինիս կապակցությամբ հայտնում ենք, որ շրջակա միջավայրի պահպանության դրամագլխին վճարվող գումարները պահվում են ՀՀ կենտրոնական գանձապետարանում բացված` ընդերքի օգտագործման հետ կապված շրջակա միջավայրի պահպանության ոլորտում բնապահպանության բնագավառի պետական լիազոր մարմնի արտաբյուջետային հաշվում, որը համաձայն «Հայաստանի Հանրապետության բյուջետային համակարգի մասին» ՀՀ օրենքի 15-րդ հոդվածի 5-րդ կետի և «Գանձապետական համակարգի մասին» ՀՀ օրենքի 5-րդ ու 11-րդ հոդվածների` կառավարվում է գանձապետարանի կողմից:

        Միաժամանակ հայտնում ենք, որ գանձապետական միասնական հաշվի ժամանակավորապես ազատ միջոցների տեղաբաշխման միակ տարբերակը ավանդների տեսքով ներդրումն է ՀՀ կենտրոնական բանկ:


2) Նախագծի «Ռեկուլտիվացիոն ֆոնդի արդյունավետ կառավարման հայեցակարգ»-ի կատարումն ապահովող միջոցառումների ցանկ» աղյուսակի 3-րդ միջոցառման «Պատասխանատու կատարողը» սյունակից առաջարկում ենք հանել «ՀՀ ֆինանսների նախարարություն» բառերը:


	 1)     Ընդունվել է ի գիտություն:
2) ընդունվել է ի գիտություն:                  
	«Ռեկուլտիվացիոն ֆոնդի արդյունավետ կառավարման հայեցակարգ»-ի կատարումն ապահովող միջոցառումների ցանկի աղյուսակն հանվել է նախագծի հավելվածից, քանի որ ՀՀ կառավարության 2017 թվականի հունվարի 12-ի N122-Ն որոշման N1 հավելվածով հաստատված ՀՀ կառավարության 2017 թվականի գործունեության միջոցառումների ծրագրի 77-րդ կետի հանձնարարականով հայեցակարգի կատարումն ապահովող միջոցառումների ծրագրի մշակում նախատեսված չէ:

	3. 
	ՀՀ գյուղատնտեսության նախարարություն 

18.07.2017թ. 
N ԻԱ/ԱԲ-1/6413-17
	Առաջարկություններ և դիտողություններ չկան: 
	Ընդունվել է ի գիտություն:
	

	4. 
	ՀՀ էներգետիկ ենթակառուցվածքների և բնական պաշարների նախարարություն 
18.07.2017թ.
 N 01/29.1/4024-17 


	1. «Ռեկուլտիվացիոն ֆոնդի արդյունավետ կառավարման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծով հաստատվող հավելվածի 53-րդ կետը խմբագրել հետևյալ բովանդակությամբ.
«53. Հայաստանի Հանրապետության ընդերքի մասին օրենսգրքում կատարել փոփոխություններ և լրացումներ՝ ընդերքօգտագործման իրավունքի դադարեցման և հրաժարման հասկացությունները միավորելով մեկ հասկացության մեջ, որով կսահմանվի իրավունքի դադարեցման 2 դեպք՝  1. լիազոր մարմնի և 2. ընդերքօգտագործողի նախաձեռնությամբ: Իսկ իրավունքի դադարեցման գործընթացն իրականացնել Բնապահպանության և  ընդերքի  տեսչական  մարմնի կողմից տրված՝ ընդերքօգտագործման պայմանագրով նախատեսված  աշխատանքների կատարումը հավաստող փաստաթղթի առկայության դեպքում:»:

2.«Ռեկուլտիվացիոն ֆոնդի արդյունավետ կառավարման հայեցակարգ-ի կատարումն ապահովող միջոցառումների ցանկի աղյուսակի 1-ին կետի «Պատասխանատու   կատարողը» սյունակը լրացնել «ՀՀ էներգետիկ ենթակառուցվածքների և բնական պաշարների նախարարություն» բառերով:
	1. Ընդունվել է ի գիտություն:
2. Ընդունվել է ի գիտություն:
	ՀՀ ընդերքի մասին օրենսգրքի փոփոխություններն ու լրացումները մշակելու ժամանակ ընդերքօգտագործման իրավունքի դադարեցման դեպքերի հետ կապված ընթացակարգերը կդիտարկվեն տարանջատված: 
«Ռեկուլտիվացիոն ֆոնդի արդյունավետ կառավարման հայեցակարգ»-ի կատարումն ապահովող միջոցառումների ցանկի աղյուսակն հանվել է նախագծի հավելվածից, քանի որ ՀՀ կառավարության 2017 թվականի հունվարի 12-ի N122-Ն որոշման N1 հավելվածով հաստատված ՀՀ կառավարության 2017 թվականի գործունեության միջոցառումների ծրագրի 77-րդ կետի հանձնարարականով հայեցակարգի կատարումն ապահովող միջոցառումների ծրագրի մշակում նախատեսված չէ:

	5. 
	ՀՀ տարածքային կառավարման և զարգացման նախարարություն
14.07.2017թ.
 N 01/16.1/4466-17
	Առաջարկություններ և դիտողություններ չկան:
	Ընդունվել է ի գիտություն:
	

	6. 
	ՀՀ արտակարգ իրավիճակների նախարարություն

20.07.2017թ. 
N 1/06.2/7877-17
	Առաջարկություններ և դիտողություններ չկան:
	Ընդունվել է ի գիտություն:
	

	7. 
	ՀՀ առողջապահության նախարարություն

24.07.2017թ. 
N ԼԱ/11.2/9340-17

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:
	

	
	
	Ռեկուլտիվացիոն ֆոնդի արդյունավետ կառավարման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունումն առողջապահության բնագավառի վրա ազդեցություն չի ունենա:
	Ընդունվել է ի գիտություն:
	

	8. 8
	ՀՀ աշխատանքի և սոցիալական հարցերի նախարարություն
14.07.2017թ.  
N ԱԱ/ՀՄ-2-2/7438-17

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:
	

	
	
	Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	Ընդունվել է ի գիտություն:
	

	9.
	ՀՀ արդարադատության նախարարություն

22.08.2017թ.

N 04/14/14848-17
	1. Նախագծի վերնագիրն անհրաժեշտ է լրացնել «և հայեցակարգի կատարումն ապահովվող միջոցառումների ցանկին» բառերով՝ ելնելով «Իրավական ակտերի մասին» ՀՀ օրենքի հոդված 40-ի պահանջներից:

Այդ առումով ելնելով «Իրավական ակտերի մասին» ՀՀ օրենքի հոդված 37-ի պահանջներից նախագիծն անհրաժեշտ է շարադրել հետևյալ խմբագրությամբ.

1. «Հավանություն տալ Ռեկուլտիվացիոն ֆոնդի արդյունավետ կառավարման հայեցակարգին՝ համաձայն 1-ին հավելվածի»:

2. «Հավանություն տալ Ռեկուլտիվացիոն ֆոնդի արդյունավետ կառավարման հայեցակարգն ապահովվող միջոցառումների ցանկին՝ համաձայն 2-րդ հավելվածի»:

Այդ առումով նախագծից անհրաժեշտ է հանել 54-րդ կետը:

2. Նախագծի 15-րդ կետի «հարցերը» բառն անհրաժեշտ է փոխարինել «հարաբերությունները» բառով՝ ելնելով «Իրավական ակտերի մասին» ՀՀ օրենքի հոդված 14-ի պահանջներից:
	Ընդունվել է ի գիտություն:
Ընդունվել է ի գիտություն:

Ընդունվել է:

Ընդունվել է:
	Նախագիծը մշակվել է ի կատարումն ՀՀ կառավարության 2017 թվականի հունվարի 12-ի N122-Ն որոշման N1 հավելվածով հաստատված ՀՀ կառավարության 2017 թվականի գործունեության միջոցառումների ծրագրի 77-րդ կետի հանձնարարականի՝ այն է՝«77. «Ռեկուլտիվացիոն ֆոնդի արդյունավետ կառավարման հայեցակարգին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարության աշխատակազմ ներկայացնելը»:Այդ առումով առաջարկվող խմբագրումը կապված նախագծի վերնագրի փոփոխության հետ՝ հայեցակարգն ապահովող միջոցառումների ցանկի մասով, կառաջացնի անհամապատասխանություն: 
Հաշվի առնելով վերոգրյալը նախագիծը լրամշակվել է՝ նախագծի հավելվածից հանվել է «Ռեկուլտիվացիոն ֆոնդի արդյունավետ կառավարման հայեցակարգ»-ի կատարումն ապահովող միջոցառումների ցանկի աղյուսակը, որոշման նախագծում ավելացվել է 2-րդ կետ «2. Հայաստանի Հանրապետության բնապահպանության նախարարությանը՝ եռամսյա ժամկետում մշակել և Հայաստանի Հանրապետության կառավարության աշխատակազմ ներկայացնել «Ռեկուլտիվացիոն ֆոնդի արդյունավետ կառավարման հայեցակարգն ապահովող միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագիծ:»
Նախագծից հանվել է 54-րդ կետը:

Կատարվել է համապատասխան փոփոխություն՝ «հարցերը» բառը փոխարինվել է «հարաբերությունները» բառով:


